
ІШКІ ҰЛТТЫҚ ЭКОНОМИКАНЫҢ ӨСУІНДЕ
ДЕМОГРАФИЯНЫҢ АЛАТЫН ОРНЫ

Бектұрған М.С.

Елбасымыздың Жолдауындағы мәселелер жүзеге асқанда Қазақстан
бәсекеге қабілетті 50 елдің қатарына қосылмақ. Бұған Қазақстанның
мүмкіндігі толық жетеді. Өйткені, еліміздің қазба байлығы шексіз жері де
ұшан-теңіз кең. Бірақ тұрған халқы сол ұшан-теңіз кеңдікпен салыстырғанда
өте аз. Жер көлемі мен халқының санының айырмашылығы осыншалықты
үлкен мұндай мемлекет жер бетінде өте сирек.

Халық – мемлекеттің ең негізі байлығы және қазынасы. Халықсыз
бірде-бір өнеркәсіп, шаруашылық дамымайды, ол жасалатын бүкіл
материалдық игіліктердің басты тұтынушысы. Сондықтан халықтар саны
әрбір елдің, қала берді адамзат дамуының маңызды факторларының бірі
болып табылады.

Демография – (гректің demos – халық және grapho –жазамын деген
сөзінен шыққан) – халықтың ұдайы өсуінің заңдылықтары туралы ғылым.

Шу ауданы - Жамбыл облысының шығыс бөлігінде орналасқан
әкімшілік бөлік. Оңтүстігі Қырғызстанмен шектеседі. Жер көлемі 12,2 мың
км2. 1929 жылы ұйымдастырылған. Тоғыз жолдың торабында орналасқан Шу
қаласының тынысы кең,болашағы зор. Халықтың өсу динамикасын аудандағы
статистика бөлімінде соңғы 2003-2012 жылғы санақ арасында зерттелді. Шу
ауданы халқының саны 2012ж. бойынша 93,792 адам, соның ішінде 35,564
қала халқы, 58,228 адам ауыл халқын құрады. Шу ауданының демографиялық
жағдайын зерттеу барысында аудан халқының кемуі байқалды.

Соңғы 2003 жылғы санақ бойынша аудан халқының саны 95.100 адамды
құрады. Бұл көрсеткіш 2012 жылмен салыстырғанда 10 жыл ішінде 1308
адамға кеміген. Ауданның халқы 2006-2009 ж.ж аралығында өсу сол қалпында
қалған. 2010-2011 ж.ж аралығында халық 600 адамға ғана өскен. 2011-2012
ж.ж аралығында 192 адамға ғана өскен , дегенмен елдер мен аймақтарда
абсолютті көрсеткіштер бойынша салыстыру мүмкін емес. Сондықтан
салыстырмалы демографиялық көрсеткіштер, яғни 1000 адамға шаққандағы
промилле %о есебімен өлшенетін жалпы коэффиценттерді өлшенеді. өлім –
жітім де туу сияқты биологиялық процесс.

Халықтың денсаулығы мен өлім деңгейі айтарлықтай дәрежеде
медицина жетістіктеріне және халық мамандандырылған медициналық көмек
алу мүмкіндіктеріне байланысты. Осыған байланысты аудан халқының
денсаулығын, туу мен өлім көрсеткіштерін табиғи өсу серпіні арқылы
анықтауға болады (Кесте 1).



Кесте 1 – Шу ауданы бойынша халқының табиғи өсімінің серпіні

Жоғарыдағы 1-ші кестені қорытындылайтын болсақ, аудан халқының
өлім деңгейі 2003-2012 жылдар аралығында 0,7%о жоғарылаған. Шу ауданы
облыс бойынша өлім деңгейі жоғары аудан екендігіне көз жеткізуге болады.

Аудан халқының өлім көрсеткішінің 2003жылы 843 адамнан 2012 жылы
941 адамға артқан. 2003жылы 1000 адамға шаққандағы коэффицент 8,8 – ді, ал
2010 жылы 10,2 – көбейгені байқалады.

Еліміздегі аса ірі проблемалардың бірі – бала өлімі болып табылады (1
жасқа дейін). Шу ауданында 2010 ж  балалар өлімінің басты себебі:
1-орында-ана құрсағында пайда болған аурулар -58,7%, тыныс жолдары
аурулары-17,5%, туа біткен аурулар -12,7% және жазатайым улану
жағдайлары-7,9%. 1 жасқа дейінгі балалар өлімі 2009ж 17 бала, 2010-24 бала,
2011ж -33 бала,2012ж-63бала құрағанын анықталды.Аудандық ауруханадағы
акт жазбаларында балалардың өлімінің себептері: әйелдердің тұрмыстық
жағдайларының өте төмен, дұрыс тамақтанбағандықтан, уақытылы
демалмағандықтан және созылмалы ауруларды емдеуге көңіл бөлмегендіктен
деген актілермен оқытылады. Жылдан жылға балалар өлімінің көбейіп
отырғандығын көрсетіледі.

Шу ауданы халқының жекеленген себептер бойынша өлім-жітім
құрылымы төмендегідей:

Аудандағы өлімнің себептері: тыныс жолдары аурулары, қан айналым
жүйесі аурулары, зәр бөлу мүшелерінің аурулары, жарақаттану, улану және
бақытсыз жағдайлар, тері ауруларынан болып отыр.

Сонымен қатар  2003-2012 ж.ж. аралығында ажырасу 9% ға өскен.
Аудан ішінде көші-қонды есептегенде 2006 ж. 640 адам көшіп келіп,

бізден 778 адам көшіп кеткен. Теріс сальдо 2004 жылы 272, 2005 жылы 599,
2008 жылы 249, 2009 жылы 481, 2010 жылы 189, 2011 жылы 138, 2012 жылы
118 адамды құраған. АХАЖ бөліміндегі зерттеу барысында халықтардың

әсіресе осы жылдары ішкі миграциясы ауылдардан қалаға көшкендігі
байқалады. Бұл үрдістің теріс сальдосы-138 адамды құрады. Бұл жағдай 2-ші
кестеде көрсетілген.

Кесте 2 - Шу ауданы халқының миграциясы (адам)

Жылдар 2006 2007 2008 2009 2010 2011 2012
Келгені 574 717 948 640 406 640 657
Кеткені 846 316 1197 778 595 778 775
Сальдо -272 -599 -249 +481 -189 -138 -118

Атақты демограф М.Тәтімов біздің халқымыздың өсуіне әрбір
шаңырақтың төртінші перзенті ғана жағдай жасай алады дейді. Оны былай
түсіндірген: бірінші бала егер ұл болса әкесінің орнын, екінші егер қыз болса
шешесінің орнын ғана басады. Ал үшінші халықта болып жатқан әр түрлі
шығындардың орнын толтырады яғни, бұл үш баладан халықтың саны не
өспейді, не кемімейді, тек төртінші бала халықтың өсіміне бірақ сан қосады
деген екен.

Сондықтан да қорытындылай келе, халықтың санын көбейтіп, құрамын
нығайтатын екі жолды: табиғи өсім мен сырттан келетін көші – қонды оң
пайдалану керек. Табиғи өсімді күшейту үшін жастарға, әсіресе, жаңадан
құрған  отбасыларға, көп балалы аналарға, олардың жас ұрпақтарына үкімет
тарапынан жан – жақты, нақтылы, тұрақты және жүйелі түрде қамқорлық
ұйымдастырылуы қажет.

Халық қай елдің болмасын негізгі байлығы, оның өркендеп өсуінің
қайнар көзі. Бұл көздің қуаты молая беруі жері кең, халқы шамалы біздің ел
үшін ерекше маңызды мәселе. Сондықтан болар, Президент Н.Ә. Назарбаев
«Қазақстан халқының әл-ауқатын арттыру – мемлекеттік саясаттың басты
мақсаты» атты Қазақстан халқына биылғы Жолдауында еліміз үшін
демографиялық ахуал халық санын молайту ең өткір мәселенің екенін көрсете
келіп, оны түбегейлі жақсарту жөніндегі кешенді шараларды жасауға
тапсырма берді. Биылғы (2008 ж 7 - ақпан) Жолдауында: сәби 1 жасқа толғанға
дейін күтіп бағуға берілетін ай сайынғы жәрдемақыны 2010 – 2011 жылдары
кезең - кезеңмен өсіріп, 2007 жылғы жәрдемақы мөлшерімен 2,5 есе
арттыруды және 2010 жылдан бастап 4 және одан да көп бала туғандарға
берілетін бір жолғы жәрдемақылардың мөлшерін 2007 жылға қарағанда 4
еседен асыра өсіруді көздеуі шынайы қамқорлықтың айғағы.

Халық санының көбеюіне мемлекеттің жаңа жұмыс орындарын ашуы,
яғни еңбекке қабілетті халықты ел экономикасын дамытуға тарта білуі тиіс. Ел
экономикасы дамыса, өмір сапасының стандарттары жақсарып, адам
капиталы дамитыны сөзсіз. Өмір сүру сапасының стандарттарының
жақсаруына ғылым да, денсаулық сақтау, білім беру салалары да өз үлестерін
қосуы тиіс. Өйткені ғылым дамыса ғана ел экономикасы жақсарады. Қазіргі
заманға сай озық құрал – жабдықтар, сапалы дәрі – дәрмектер, білікті
дәрігерлермен қамтамасыз етілген денсаулық сақтау мекемелері ғана адам
ресурстарын орынсыз шығынға ұшыратпайды. Ғылым, денсаулық сақтау



саласы даму үшін білім беру ісі жоғары дәрежеде ұйымдастырылуы қажет.
Өйткені жақсы білім беру мекемесі мен озық ойлы мұғалімдерсіз озат шәкірт
шықпайды.

